THEOLOGICA

DE IMMACULATA BEATAR

MARIAE VIRGINIS

CONCEPTIONE DISSERTATIO.

bA.LEBROSA}I et perdificilem et maximi momenti quees-

tionem, de qua tot viri scien#d, et sanctitate eminentes
utrinque certarunt, tractaturus, nihil nonum, nihil inau-
ditum dicam; sed omnia plana et suo Theologico ordine
digesta, vt veritas liquidé et aperté in re adeo momen-
tosa appareat. Verborum copia, orationis ornamenta,
locutionis ac dictionis tropicus et figuratus modus, nostro
quidem iudicio, vitandus arbitramur, ne, dum exorna-
tur oratio, veritatis disquisitio lateat. Itaque ordinem
stricté Theologicum sectantes, de proposita quastione,
de Immaculata scilicet B. Virginis Conceptione, iux-

ta Locorum Theologicorum rationem et dignitatem

disseremus. Primo igitur de Sacra Scripturz circa pree-
dictam quaestionem Sententia; secundo de T'raditione,
seu de SS. Patrum, ac de totius retrd antiquifatis sensu;
tertio, de Catholicee Ecclesize mente; quartd de sum.
Pontificam constitutionibus ; quint6 de (Ecumenicorum
Conciliorum mente ; sextd tum specialiter de Angelici
Doctoris sententid, tum de c®terorumque Doctorum
atque Theologorum placitis; septimo de Theologicis
rationibus ; octaud denique de institutione festi ejusdem
Coneeptionis historicé agemus: m singulis haram par-

tium elucidandis argumenta contraria soluere conabimur.

Sed vel mprimis enix€, humiliter ipsam Intemeratam,

semperque Virginem Mariam, Incarnatse Sapientie Ma-
trem, Academize Nostrae silngtﬂariter T'utricem, omnium
denique nostri totiusque h:;{mani generis gloriam, orna-
mentum, decusque perenne, deprecemur, vt tandem
aliquando Dissertationem hanc de Immaculata 1psius-
met| Conceptione et nobis feliciter absoluere liceat, et
ips#’ Beatissimz Virgini libenter placeat, atque benig-
niter suscipiat.

Antequam dissertationem agrediar, peroportunum
existimamus, operum quee nobis prze oculis fuére, et qua

consulere curae, cordique fuit notitiam exhibere. Ange-

licus Doctor, Sanctus scilicet Thomas Aquinas, veluti
Academiarum ommnium communis Magister, cuius auc-
toritatem, semper, et vbique, a tempore quo ille extitit,
tanti fecerit Catholica Kcclesia, vt nulla quaestio illo
inconsulto definiretur, vel imprimis attendendus fuit:
Sfondrati Dissertatio a Fr. Michaéle de S. Joseph in
sua Bibliographia Sacra et Profana laudata : Benedic-
tus XIV, de Festo Conceptionis B. Mariee: Theophilus
Raynaudus in ea parte eruditissimi sui operis que de
Conceptione agit. Delorme, de Immaculata, seu de ra-
tione -congruentize pro Immaculata Conceptione; quod
reperitur in tom. 26 Noui Cursus Completi Theologiz,
Parisiis 1842 : Opusculum "Theophilosophicum de ante-
latione Mariane Gratiee, a P. Francisco Xav. Lascano
elucubratum : Opus, cui titulus, Maria Immaculaté con-
cepta, auctore P. Joanne Ant. Velazquez : Lampridius
ad Trumtinam reuocatus, Dissertatio Theol. de Immac
Mar. Conceptionis Certitudine, auctore Josepho Ign.
Milanese: R. P. Joannis de Luca De Immaec. ]‘i, V.
Conceptione Dissertatio: Causa Immaculate Conceptio-
nis &c. agitata et conclusa auctore Benedicto Plaz-
za: Controuersia della Concez:one, della Beata Virgine
Maria, descritta istoricamente dal P. T'ommasso Strozzi.

Deniqﬁé, que, de hac re perillustris Theologus Vega in

sua Theologia Mariana tractauit; necnon et Regii Theo-
logorum coetus pro tuendo Immac. Virg. M. Conc. Mys-
terio ad Carolum III oratio. Item sapientissima Per-
ronne disquisitio Theologica nuper Smo. Pio IX P. N.
hodie regnanti dicata. His omnibus accedit Melchior
Canus, qui in I. 7% sui celeberrimi operis de Locis
Theologicis hanc controuersiam numquam de fide defi-
niendam stabiliuit; necnon et Cardinalis Caietani Opus-
culum, quod aduersis piam hanc sententiam scripsit.
Superuacaneum arbitror, aduertere, quod ea omnia que
citanda veniunt, quantum pro temporis breuitate in nobis
fuit ex suis fontibus eruere curauimus. Similiter, nihil
est quod praemittam, quod cleberrimorum Theologorum
sententia venerandam quidem, (licet ex professo tracta-
tionem hanc non habuerint) non nobis preetermittenda
fuit. ~Cauté jam et reuerenter ad primum ex Theolo-
aicis, ac fidet locis venmamus.

§ 1. Ex Sacra Scriptura, pia Sententia stabilitur.

Theologo Catholico nihil aliud competit, nisi congere-
re diuersa Scripturarum loca a S8, Patribus in subiecta
materia afferr solita; collationem instituere illorum loco-
rum cum aliis quibus repugnare videntur ; et, concordia
stabilita, humiliter Sanct® Catholicee Ecclesiz, cuius so-

liusestde veroet legitimo Divinarum reuelationum sensu

iudicare, suprema atque ineluctabili definitioni se sub-
mittere. Itaque, quee sint Scripturarum sententi® pro
Immaculata Virginis Marize Conceptione citari solitee,
videamus.—Sed aliqua preemittenda existimo. Et pri-
mo quidem in memoriam reuocandum est, Spiritum
Sanctum, verum Diuinarum Scripturarum auctorem, in
ipsis historiis ac parabolis et simbolis plura abs dubio
intendisse: ac propterea iuxta Angelicum Doctorem
veri semsus Scripture infiniti esse possunt: et iuxta
Chrisost. in apiculis ipsis est grandis thesaurus. Que-
ritur ergo, vtrum ex his diuersis sensibus S. Scripturee,
non tantaum conclusio Theologica, verim etiam Fidei
Catholicee dogma stabiliri possit! seu vtrum Ecclesia

Catholica solim definire possit vt Fidei dogma, proposi-

tionem sensu htterali contentam in Seriptura vel Tra-

ditione; an etiam que etsi non litteraliter, et historicé
veré tamen, quamuis figuraté et mysticé, in Scriptura
continetur! Melchior Canus in 1. 7¢ cap. 3. concl. 4%
de locis Theologicis, dum de Conceptione Immaculata
agit, dieit:  “Omnium etiam Sanctorum auctoritas in eo
“genere questionun, que ad fidem diximus minimé per-
“tinere, fidem quidem probabilem facit, certam tamen
“non facit. Quam ego conclusionem postremo 1llo ar-

“gumento abundé probatam existimo. Quod enim illa

“controuersia non sit ex illarum numero, qua catholicam
“fidem aut promouere aut emouere possint, vel ex eo
“perspicuum est, quod B. V. a peccato originale fuisse
“penitus liberam, e libris sacris luxta germanum litterse
“sensum nusquam habetur; quinimo lex generalis 1n eis
‘traditur, quae vniuersos filios Adami carnaliscilicet pro-
“pagatione creatos, sine vlla exeptione complectitur.
“Nec vero dici potest, per traditionem Apostolorum id
“in Kcclesiam descendisse, cum huiusmodi traditiones
“nou per alios, quam per Episcopos ilios antiquos et
“sanctos auctores Apostolis succedentes ad nos vsque
“peruenerint. At constat, priscos illos seriptores non id
“a maloribus accepisse. Traderent enim bona fide et
“Ipsi posteris suis. Non igitur ad fidem illud attinere
“potest, quod neque in sacris litteris aut Apostolorum
‘tra ditionibus inuenitur, neque ex els certa valet cone-
“xione confici. Cceterum quod opposita etiam assertio,
“hoc est, B. Virginem peccatum originale a parentibus
“contraxisse; non sit in numero dogmatum catholico-
“rum, manifestissimé colligitur ex eo, quod a lege vni-
“versali per singulare privilegium vnam Dei Matrem
“excipere sacrarum litterarumfidei nullo pactoaduersum
“est. Alioqui cum sacre litteree in vniuersum clament:

“Non videbit me homo, et vivet, Deum nemo vidit unquam :

i W
' ,aut Moysen excepisset, sacras litteras contra

“qui Paulum, aut Moysen t, sacras litt t
“pugnasset. Atque ea causa est, nisi toto ccelo animus
“meus errat, quamobrem nec Sixtus IV nec Conec. La-
“ter. sub Leone X, nec Synodus Trid. sub Paulo et

“«Julio tertiis inchoata eam queestionem  definierunt.

“Neutram enim ex illis opinationibus poterant tanquam

“dogma catholicum approbare. TIta is errauit qui asse-
“rit, erroneum esse aliquem preeter Christum a lege illa
“originalis peccati liberare. Errauit ac multo etiam ma-
“gis Basilense Concilium, cum definiuit, doctrinam illam,
“quee docet Beatam Virginem Mariam numquam origi-
“nali subiacuisse peccato, tanquam: consonam Scripturz
“Sacra ac fidei catholice amplectendam fore, nullique de
“ceetero licitum esse in contrarium docere. In pari quip-
“pe errore versatur, qui alterutram partem ad catholicam
“fidem attinere posse credunt.” Haec Laudatus Auctor.

Igitur iuxta hanc sententiam Immaculata B. V. Con-
ceptio non pertinet nec pertinere potest ad Dogmata
Catholica; quia ¢ libris sacres juata germanum httere
sensum nusquam habetur. Ergo, in sententia Melchio-
ris Cani, quidquid in germano litter sensu non con-
tinetur, ad fidem minimé attinere potest. Expenda-
mus paulo latius doctrinam hanc. Et ante omnia, sci-
re opportet, quid est quod, vt propositio aliqua ad fi-

dem diuinam pertinere possit, requiritur; ita vt, si con-
veniens existat causa, Ececlesia illam supremo iudi-
cio definiat. Omnes Theologi, (quorum testimonia facilé,
sed superfluum esset proferre) conueniunt, quod nihil de

Fide stabilire possit Ecclesia, nisi quod vel in Scripturis

Diuinis, vel in Traditione non minus diuina vers, et

proprie reuelatum inuenitur. Atque adeo vnanimi-
ter etiam consentiunt, quod ab Apostolicis tempori-
bus Ecclesia nouas reuelationes non habet. Itaque quid
sit formaliter reuelatum videamus.—A uctor reuelationis
est Diuinus ille Spiritus, quo inspirante, iuxta Apostolo-
rum Principem, locuti sunt Sancti Dei homines; Qui iux-
ta Magnum Gregorium, hac scripsit, quia hec scribenda
dictanit. Quidquid ergo 8. ille Spiritus reuelare inten-
dit, quidquid dictare voluit, quidquid insuflare Sanctis
Dei hominibus curauit siue in littera siue in sensu ocul-
tiort contineatur, hoc indubié formaliter reuelatum et
credere, et confitere debemus,

His premisis, iam ad propositam quéstionem acce-
damus. Nonnulli sunt, qui partim attendentes, qudquid
non ad litteralem sensum spectat, paruipendunt; et Mys-
ticos sensus quasi confictos, et pro mero arbitrio excogi-
tatos pro nihilo reputant, et respuunt: tales viri, parim

quidem versatos in Sacrarum litterarum studio, ac in

Doctissimorum Patrum seriptis omnino alienos, sese os-
tendunt. jQuid etenim clarits, quid expresils, quid
frequentits, quam 'I'ropologicos, Anagogicos, Alegorn-
cos denique . Scripturs sensus, tumin ipsis Scripturls
Canonicis, cim in celebriorum Patrum operibus vt re-
uelatos reperere! In immensum cresceret oratio si om-
nes mysticos sensus in illis expressé contentis referre ve-
llemus: itaque pauca seligamus, ex quibus satis superque
constabit, mysticos Scripture sensus vere proprie, ac for-
maliter reuelatos inuenire. Et reuera, Veteris Testa-
menti Patribus, testante Apostolo Paulo 1. Cor. 10, om-
nia in figura contingebant, qu® propter nostram utili-

tatem scripta sunt, eague Spiritum Dei non minus signi-

ficare voluisse, immo et multo magis, quam resipsas ges-

tas, qua verbis 1psis produntur, aperté colligitur. Lubet
aliqua exempla in medium proferre, quorum, non Ex-
positores, non Sti Patres, non Summi Pontifices, non de-
nique Fcclesia, sed Dominus ipse Jesus, vel scriputm'eé
diuinitus inspirati interpretes existunt. Ionasin ventre
cetl inclusus et post tres dies in littore maris eiectus, fi-
gura Dominicee Resurrectionis fuit, dicente Saluatore
Math. 12, Sicut Jonas fuit in ventre cets tribus diebus et
tribus noctibus; sic erit Filius hominis in corde terre tri-

bus diebus et tribus noctibus. Serpens Aneus in ligno po-

situs Christum in Cruce pendentem significauit. Joann 3.
Sucut Moises exaltavit serpentem in deserto, ita exalta-
i oportet Filius hominis. Nubem et mare in transitu
filioram Israél, Baptismi, petram percussam in deserto,
Christi typum extitisse, diuino illo legis, et prophetarum
interprete atque Doctore Paulo didiscimus, 1. Cor. 10:
similiter Isaac, filius Sarai, et Ismael, filius Agar, vtrius-
que testamenti; necnon et Jacob et Esau preedestinatio-
nis et reprobationis, figuree fuére, iuxta eumdem Apos-
tolum. Qui plura desideretadeat P. Franciscum Riuera,
. 1n Prophetas. Si ergo Domiaus Noster Saluator, si Apos-
tol, s1 scriptores sacri non semel mysticos sensus veluti

reuelatss tradunt, jquis in dubium temeré et sacrilegé

reuocare audeat, tales sensus et rerum et sententiarum’

4 Sto. Spiriritu dictatos, vere, proprie et formaliter re-
uelatos dici oportere!

Quee cum ita sint, totam hanc preeuiam quaestionemn,

breui hocce sylogismo complectar. Illud Sta. Ecclesia

definire potest, ad fidem Catholicam pertinere, quod
proprie, et formaliter reuelatum est: Sed veri sensus
mysticl proprié et formaliter sunt reuelaii, vt ex dictis
constat: ergo S. Ecclesia definire potest, vt dogma Ca-
tholicum, quod in mystico Sacra Scripturee sensu conti-

netur. Ergo etsi in germano litterse sensu Bte. Marie

|
V. Immaculata Conceptio nusquam haberetur, [quod
vtrum verum sit adhuc non expendimus], nihil S. Eccle-
sie obstaret quomints illam de fide definiret; dummodo
in germano sensu, quamuis non litterali, mystico tamen
vero, et formali habeatur.

Et vt nemo sibt persuadeat nos in hac parte a com-
muni T’heologorum sensu recedere, vnus pro omnibus
sufficiat, Angelicus Thomas eceterorum facilé Princeps.
S. Doctor in tota summa et 1n omnibus suis operibus, 1m-
mo et in hac nostra controuersia frequentissime sensibus
S. Seripturee mysticos ad stabilienda fidei vel Theologize
dogmata vtitur. Longum esset exempla in medium pro-
ferre: sed ea 1psa quee de 1illins sententia infra dicturi su-
mus abundé assertionem comprobabunt.

Age 1am videamus quenam sint illa dinine Seriptu-
re testimonia que pro Immaculata V. M. Conceptione
seepilis diximus citari solere. Omnia testimouia ad duo
capita, nostro- quidem 1udicio, reuocari possunt. Primo,
figur®; secundo, sententi@ ipseemet B. Virgini vel ab Ec-
clesia vel a S. 8. Doctoribus attributee. Figure preci-
puze sunt: 17 Creatio lucis, Gen. c. 1. v. 3. Diziique Deus
fiat luz, et facta est luz; in qua S. Vincentius Ferrer, Be-
nedictus Iustinianus, et S. Antoninus Conceptionem B.

Mari agnoscunt. 2% Eformatio Paradisi, Gen. c. 2. v. 8.




